
Evangelium vum 12. Sonndeg am Joreskrees (Joer A) 

 

Mt 10,26-33 

 

G. Den Här sief mat iech all. 

A. An och mat Iech. 

G. Aus dem hellegen Evangelium nom Matthäus. 

A. Dir all Éier, Här. 

 
26  De Jesus sot zu sengen Apostelen: 

 " Fäert d'Mënschen net!  

 Et ass nämlech näischt zougedeckt, wat net géif opgedeckt ginn,  

 an et ass näischt verbuergen, wat net géif bekannt ginn.  
27  Wat ech iech an der däischterer Nuecht soen,  

  dat verzielt am hellen Do!  

 A wat dir an d'Ouer gepëspert kritt,  

  dat verkënnegt op den Diech!  

 
28  Fäert net déi,  

  déi zwar de Kierper doutmaachen,  

ma déi d'Séil net doutmaache kënnen!  

 Fäert villméi deen,  

  deen esouwuel d'Séil wéi och de Kierper an der Häll zerstéiere kann!  

 
29  Ginn net zwéi Spatze fir een Zantimm verkaaft?  

 An dach,  

  ouni äre Papp fällt net een eenzege vun hinnen op de Buedem erof.  
30  Bei iech awer sinn esouguer d'Hoer um Kapp alleguer gezielt.  
31  Fäert also net!  

 Dir sidd méi wäert wéi déi sëllege Spatzen.  

 
32  Wien zu mir hält bei de Mënschen,  

  zu deem halen och ech bei mengem Papp am Himmel.  
33  Wie mech awer verleegent virun de Mënschen,  

  dee verleegenen och ech viru mengem Papp am Himmel." 

 

G. Evangelium vun eiser Här Jesus Christus. 

A. Dech, Christus, luewe mir. 

 


